
CONCELLO DE FOZ (LUGO)

ACTA DA SESIÓN ORDINARIA CELEBRADA POLO CONCELLO   PLENO   EN DATA 25 
DE XUÑO DE 2020

ASISTENTES:  

PRESIDENTE  

D. FRANCISCO CAJOTO CASERÍO (PSOE)

CONCELLEIROS/AS

D. HÉCTOR MORIS FERNÁNDEZ (PSOE)
Dª. Mª MILAGROS LOUZÁN GARCÍA (PSOE)
Dª. ANA MATEA ROJO EIJO (PSOE)
Dª. INES LOPEZ COUTO (PSOE)
D. CARLOS GARCÍA RODRÍGUEZ (PSOE)
D. FRANCISCO X. FANEGO BERMÚDEZ (BNG)
Dª. GEMA MÉNDEZ LEIVAS (BNG)
D. IAGO VILLAMIL CAJOTO (BNG)
D. JAVIER JORGE CASTIÑEIRA (PP)
D. JUAN JOSÉ RIVAS NÉCEGA (PP)
Dª. LAURA RIVEIRA BALSEIRO (PP)
D. JOSÉ ANTONIO HERMIDA FERNANDEZ (PP)
Dª. VERÓNICA SOTO PIÑEIROA (PP)
Dª. CONCEPCIÓN LÓPEZ SEIJAS (PP)
D. VICTOR COUTO BARRIENTOS (FPF)

SECRETARIO XERAL  

D. VÍCTOR VOCES LÓPEZ

No Salón de Plenos do Concello de Foz, sendo 
as vinte horas e trinta minutos do día vinte e 
cinco de xuño  de dous mil vinte, reúnese, en 
sesión  ordinaria  e  primeira  convocatoria,  o 
Concello Pleno,  coa  asistencia  dos  señores/as 
concelleiros/as relacionados ao marxe.
Actuando  como  secretario,  o  funcionario  de 
administración local con habilitación de carácter 
nacional D. Víctor Voces López.

Informados  os  asistentes  que  forman  quórum  para  a  válida  celebración  da  sesión, 
dezaseis dos dezasete membros que integran o órgano colexiado, éntrase no despacho 
dos asuntos incorporados á orde do día da convocatoria para os efectos, producíndose o 
desenvolvemento da sesión e correlativa adopción de ditames nos termos seguintes:

A) PARTE RESOLUTIVA

1.-APROBACIÓN  SE PROCEDE,  ACTAS DAS SESIÓNS ANTERIORES: ORDINARIA 
DE  DATA  30/01/2020;  EXTRAORDINARIA  E  URXENTE  DE  DATA  30/01/2020; 
EXTRAORDINARIA  E  URXENTE  DE  DATA  21/02/2020;  ORDINARIA  DE  DATA 
05/03/2020;  EXTRAORDINARIA E URXENTE DE DATA 10/03/2020;  ORDINARIA DE 
DATA 04/06/2020 E EXTRAORDINARIA DE DATA 15/06/2020 .-  

Por unanimidade dos dezaseis concelleiros e concelleiras asistentes á sesión, acórdase 
prestar  aprobación  ás  actas  das  sesións  anteriores:  ordinaria  de  data  30/01/2020; 
extraordinaria e urxente de data 30/01/2020; extraordinaria e urxente de data 21/02/2020; 

ordinaria de data 05/03/2020; extraordinaria e urxente de data 10/03/2020; ordinaria de 
data 04/06/2020 e extraordinario de data 15/06/2020, en todos os seus extremos e nos 
seus propios termos.-

2.-EXPEDIENTE 627/2020. APROBACIÓN SE PROCEDE, DO DITAME DA COMISIÓN 
INFORMATIVA DE ASUNTOS PREPARATORIOS DO PLENO SOBRE MODIFICACIÓN 
DA  ORDENANZA  REGULADORA  DAS  BASES  DAS  AXUDAS  A  FAMILIAS  DO 
CONCELLO DE FOZ CON ESCASOS RECURSOS.-

Polo Sr Alcalde, concédese a palabra ao Secretario municipal para dar lectura ao ditame 
emitido pola Comisión Informativa de Asuntos Preparatorios do Pleno en data 18 de xuño 
de 2020 sobre modificación da Ordenanza Reguladora das bases das axudas a familias do 
Concello de Foz con escasos recursos, cuxo teor literal é o seguinte:

“Visto que por acordo do Pleno de data 31 de maio de 2012, aprobouse a Ordenanza reguladora  
das bases das axudas a familias do Concello de Foz con escasos recursos, xa que se consideraba  
necesaria a súa aprobación para que completase o disposto nas Leis e Regulamentos vixentes, a  
cal foi publicada no BOP nº 178 de 03 de agosto de 2012.

Vista  a  necesidade  de  proceder  á  modificación  de  devandita  Ordenanza,  co  fin  de  ampliar  
transitoriamente o importe das axudas a conceder froito da pandemia ocasionada polo COVID-19.

Visto o informe de Secretaría nº 2020-0036 de data 04/06/2020, así como, informe de Intervención  
nº 2020-0085 de data 05/06/2020 emitido en cumprimento do establecido no artigo 129.7 da Lei  
39/2015, de 01 de outubro, do procedemento administrativo común das administracións públicas.

Visto  que  conforme  ao  disposto  no  artigo  133.4  da  Lei  39/2015,  de  01  de  outubro,  do  
procedemento administrativo común das administracións públicas, é posible prescindir dos trámites  
de consulta, audiencia e información públicas previstos no citado, cando concorran razóns graves  
de interese público que o xustifican.

Realizada a tramitación legalmente establecida, en exercicio da potestade regulamentaria e de  
autoorganización que corresponde a este Concello e en virtude dos artigos 22.2.d) e 49 da Lei  
7/1985, de 2 de abril, Reguladora das Bases do Réxime Local, proponse ao Pleno a adopción do  
seguinte, DITAME

PRIMEIRO.- Prescindir  dos trámites de consulta, audiencia e información públicas previstos no  
citado,  en  aplicación  do  establecido  no  artigo  133.4  da  Lei  39/2015,  de  01  de  outubro,  do  
procedemento  administrativo  común  das  administracións  públicas,  ao  entender  que  concorren  
razóns graves de interese público que o xustifican, sendo preciso ampliar de xeito transitorio a  
importe a destinar en concepto de axudas a familias do concello de Foz con escasos recursos con  
motivo da situación sanitaria orixinada coa aparición do COVID-19.

SEGUNDO.- Aprobar inicialmente a modificación da Ordenanza reguladora das bases das axudas  
a familias do Concello de Foz con escasos recursos (BOP nº 178 de 03 de agosto de 2012)  
engadindo as seguintes disposicións transitorias, coa redacción que a continuación se recolle:

Disposición  transitoria  primeira:  Durante  os  exercicios  2020  e  2021,  e  debido  ás  
perniciosas repercusións provocadas pola  crise sanitaria  do COVID-19,  o  límite  anual  
máximo por unidade familiar en todas as clases de axudas contidas nel, será de 1000 €.

Disposición transitoria segunda:  Todas aquelas familias que durante o exercicio 2020 
teñan obtido unha axuda das definidas na presente ordenanza por importe de ata 600 €,  
poderán solicitar se as súas circunstancias adversas persisten, novas axudas de tal xeito  

CONCELLO DE FOZ (LUGO)

que o seu importe total a obter no ano 2020 non supere o límite de 1000 € contido na  
Disposición Transitoria Primeira.

TERCEIRO.- Someter dita Modificación da Ordenanza reguladora das bases das axudas a familias  
do Concello de Foz con escasos recursos (BOP nº 178 de 03 de agosto de 2012) a información  
pública e audiencia dos interesados, con publicación no Boletín Oficial da Provincia e taboleiro de  
anuncios  do  Concello,  polo  prazo  de  trinta  días  para  que  poidan  presentar  reclamacións  ou  
suxestións, que serán resoltas pola Corporación. De non presentarse reclamacións ou suxestións  
no mencionado prazo, considerarase aprobada definitivamente sen necesidade de acordo expreso  
polo Pleno.

CUARTO.- Facultar ao ALCALDE para subscribir e asinar toda clase de documentos relacionados  
con este asunto “.

Ábrese polo Sr Alcalde-presidente unha quenda de intervencións, concedendo a palabra 
á concelleira do grupo municipal do PSG-PSOE e segunda tenente de alcaldía Dª Inés 
López Couto.

Comeza a súa intervención a Sra López expoñendo inicialmente os motivos que levan ao 
propoñer ao seu grupo a modificación proposta. Informa que as condicións sanitarias, 
industriais  e laborais que se están a producir  na Mariña, levan a que moitas fogares 
estean en condicións de máxima dificultade, defendendo as axudas de emerxencia como 
o  instrumento  idóneo  para  dar  resposta  municipal  de  xeito  inicial  e  inmediato,  ante 
situacións de dificultade que podan estar  a pasar veciños e veciñas de vila,  todo elo 
mentres se procede a tramitar outro tipo de axudas públicas como poden ser as RISGA.

Asevera que a medida proposta, trata de dar resposta transitoria ás dificultades que se 
están  a  vivir,  incrementando  o  importe  máximo  a  percibir  en  concepto  de  axuda  de 
emerxencia dende os seiscentos aos mil  euros durante os anos 2020 e 2021.

Polo grupo municipal do PP, toma a palabra o concelleiro D. Javier Jorge Castiñeira, quen 
inicialmente recoñece como positiva a proposta de modificación da ordenanza de axudas 
de emerxencia aprobada no seu día polo goberno popular.

Afirma que a partida orzamentaria destinada a financiar ditas axudas, sempre contou con 
consignación orzamentaria adecuada e suficiente, de modo que de ser preciso, incluso 
sería posible suplementar dita partida co fin de dar resposta as situacións de emerxencia 
que tiveran lugar no concello.

A continuación, lembra que fai poucas datas, o PP propuxo ao pleno municipal de Foz a 
aprobación dun plan de axudas para a reactivación económica da vila por importe de 
cincocentos mil euros (500.000 €), o cal foi rexeitado con voto en contra do BNG e do 
PSOE, cuestionando que a modificación proposta neste pleno poda ser empregada para 
maquillar o seu voto en contra a dito plan, entendendo que de ser así, a medida proposta 
resulta insuficiente.

Pola  súa  banda,  propón,  que adicionalmente  ao incremento  do  gasto  subvencionable 
máximo en concepto de axudas de emerxencia  proposto polo goberno,  se  procede a 
incrementar  o  crédito  dispoñible  para  tal  finalidade,  minorando  unha  partida  que 
previsiblemente non se vai empregar na súa totalidade como é a partida de festas.

Remata  a  súa  primeira  intervención,  recoñecendo  que  o  seu  grupo  votará  a  favor, 
aproveitando a ocasión para agradecer a todas as empresas e persoas particulares que 
desinteresadamente fixeron unha doazón ao concello para destinar a axudas no actual 
contexto de crise sanitaria provocada polo COVID-19.

Toma a palabra o Sr Alcalde para sumarse ao agradecemento formulado polo Sr Jorge 
Castiñeira.

A continuación, o voceiro do grupo municipal do BNG o concelleiro D. Iago Villamil Cajoto, 
expón que a partida destinada a axudas de emerxencia pode ser insuficiente na medida 
en  que  os  danos  que  está  a  xerar  a  pandemia  na  economía  de  moita  familias  son 
cuantiosos, se ben entende que dita modificación resultaba urxente e imperiosa, o que 
motiva que se someta a debate a modificación proposta.

O señor alcalde concede a palabra ao voceiro do grupo municipal de FPF D. Víctor Couto 
Barrientos, quen se mostra a favor da medida proposta por entender que se trata dunha 
medida que da resposta a moitas familias en dificultades.

Aproveita a ocasión para cuestionar a tardanza na adopción doutro tipo de medidas que 
axuden ao tecido produtivo da vila.

A  continuación  polo  Sr  Alcalde-presidente ábrese  unha  segunda  quenda  de 
intervencións, concedendo a palabra á concelleira do grupo municipal do PSG-PSOE e 
segunda tenente de alcaldía Dª Inés López Couto. 

A Sra López Couto,  comeza a  súa segunda quenda recoñecendo que o importe das 
axudas pode que nunca sexa suficiente, pero que están a traballar para dar resposta á 
veciñanza, especialmente con medidas dirixidas ao emprego, lembrando que no referente 
a axudas a pemes e autónomos, a competencia corresponden ao Estado.

Finaliza a súa intervención, aseverando que seguirán traballando para que a poboación 
de Foz teña acceso a bens de primeira necesidade.

Polo grupo municipal do PP, intervén nesta segunda quenda o Sr Jorge Castiñeira, para 
en resposta á Sr López, denunciar que non exista un compromiso claro de destinar entre 
dez mil e quince mil euros da partida de festas á partida de axudas de emerxencia.

Por outra banda,  denuncia que o goberno municipal  se  escude nas competencias do 
Estado ou das Comunidades Autónomas, cando concelleiros pertencentes ao PSOE en 
vilas veciñas, como é o caso de Ribadeo, ven de votar a favor de medidas similares ás 
presentadas polo PP no pasado pleno deste concello.

Remata a súa intervención, cuestionando que dende o goberno municipal non se decida 
apostar  polo  emprego  do  remanente  municipal  para  dar  resposta  ás  necesidades  da 
veciñanza, anticipando que probablemente antes de final de ano terán que suplementar a 

CONCELLO DE FOZ (LUGO)

partida destinada a axudas de emerxencia ante a súa negativa de aceptar a súa proposta.

O Sr Alcalde concede a palabra ao voceiro do grupo municipal do BNG, así como, ao 
voceiro do grupo municipal de FPF, os cales rexeita intervir na quenda de réplica.

Previamente a dar por rematado o debate, o Sr Alcalde toma a palabra para recordar que 
como no caso do concello de Foz, estando suxeito a un Plan Económico Financeiro que 
se  incumpriu  ante  a  deficiente  xestión  económica  anterior,  non  pode  empregar  os 
remanentes de crédito.

Rematado o debate, e sometido a votación o punto da orde do día, o Pleno municipal pola 
unanimidade dos/as concelleiros/as presentes dos grupos municipais do PSG-PSOE, PP, 
BNG e FPF, aproba o seguinte ACORDO:

PRIMEIRO.-  Prescindir  dos  trámites  de  consulta,  audiencia  e  información  públicas 
previstos no citado, en aplicación do establecido no artigo 133.4 da Lei 39/2015, de 01 de 
outubro,  do  procedemento  administrativo  común  das  administracións  públicas,  ao 
entender que concorren razóns graves de interese público que o xustifican, sendo preciso 
ampliar de xeito transitorio  a importe a destinar en concepto de axudas a familias do 
concello de Foz con escasos recursos con motivo da situación sanitaria orixinada coa 
aparición do COVID-19.

SEGUNDO.- Aprobar inicialmente a modificación da Ordenanza reguladora das bases das 
axudas a familias do Concello de Foz con escasos recursos (BOP nº 178 de 03 de agosto 
de  2012)  engadindo  as  seguintes  disposicións  transitorias,  coa  redacción  que  a 
continuación se recolle:

Disposición transitoria primeira: Durante os exercicios 2020 e 2021, e debido ás 
perniciosas repercusións provocadas pola crise sanitaria do COVID-19,  o límite 
anual máximo por unidade familiar en todas as clases de axudas contidas nel, será 
de 1000 €.

Disposición transitoria segunda: Todas aquelas familias que durante o exercicio 
2020 teñan obtido unha axuda das definidas na presente ordenanza por importe 
de ata 600 €,   poderán solicitar se  as súas circunstancias adversas persisten, 
novas axudas de tal xeito  que o seu importe total a obter no ano 2020 non supere 
o límite de 1000 € contido na Disposición Transitoria Primeira.

TERCEIRO  .- Someter dita Modificación da Ordenanza reguladora das bases das axudas 
a familias do Concello de Foz con escasos recursos (BOP nº 178 de 03 de agosto de 
2012)  a  información  pública  e  audiencia  dos  interesados,  con  publicación  no  Boletín 
Oficial da Provincia e taboleiro de anuncios do Concello, polo prazo de trinta días para 
que poidan presentar reclamacións ou suxestións, que serán resoltas pola Corporación. 
De non presentarse  reclamacións ou suxestións  no mencionado  prazo,  considerarase 

aprobada definitivamente sen necesidade de acordo expreso polo Pleno.

CUARTO.-  Facultar  ao ALCALDE para  subscribir  e  asinar  toda  clase  de documentos 
relacionados con este asunto.-

3.- APROBACIÓN SE PROCEDE, PROPOSICIÓN GRUPO MUNICIPAL BNG SOBRE A 
INCIATIVA DE CIG A MARIÑA PARA PROCURAR UN FUTURO PARA A MARIÑA.-

Trala ratificación da inclusión do asunto na orde do día acadada por unanimidade dos 
dezaseis señores/as concelleiros/as presentes dos grupos municipais do PSG-PSOE, PP, 
BNG e FPF, ao abeiro do establecido no artigo 82.3 do ROF aprobado polo Real Decreto 
2568/1986, do 28 de novembro, éntrase no despacho da seguinte PROPOSICIÓN:

“A nosa comarca, A MARIÑA, motor económico da provincia, xeradora de riqueza e emprego en  
sectores como a pesca, a madeira, o agro,  os servizos,  o turismo e,  nas últimas décadas, na  
industria do aluminio, leva décadas clamando no deserto.

A nosa comarca, A MARIÑA, padece un abandono histórico e sistemático por parte das distintas  
administracións públicas e os distintos gobernos que se suceden en Madrid, Santiago e mesmo en  
Lugo. O noso peso na economía e na xeración de ingresos para as arcas públicas,  na nosa  
achega  impositiva,  nunca  tivo  unha  correspondencia  á  hora  de  atraer  inversións  públicas  e  
servizos. Levamos décadas constituíndo coordinadoras, plataformas e asociacións para reclamar a  
atención das administracións públicas, para esixir inversións en servizos e infraestruturas que son  
básicas  e  imprescindibles  para  a  nosa  Comarca,  para  o  noso  desenvolvemento,  para  a  
consolidación  do  tecido  industrial  existente  e  para  a  implantación  de  novas  actividades  e  
empresas, en definitiva, para o noso futuro.

Pero pasan os anos, pasan as décadas e a situación faise insostible. A desaparición de parte da  
nosa  flota  pesqueira,  a  caída  das  capturas  e  do  prezo  do  peixe,  o  desmantelamento  de  
explotacións agrogandeiras, as dificultades para a comercialización e exportación da madeira que  
producen  os  nosos  montes  supuxeron  o  inicio  da  destrución  de  postos  de  traballo  na  nosa  
comarca, destrución que se veu acrecentada co goteo de peches de industrias na Mariña, cada  
vez  mais  frecuente,  e  coa recentralización na capital  provincial  de servizos  públicos como os  
hospitalarios, de facenda ou seguridade social (ISM).

Ecar, Maderas Lorenzo, ECESA, Gres Burela, IPV, Macesa, Conservas Alonso, Mobles Hermida,  
son algúns dos exemplos máis chamativos, pero detrás hai outras moitas pequenas empresas que  
pecharon as portas, moitos comercios e autónomos que tiveron que baixar a persiana. Iso sen ter  
en conta a ameaza que supón para o emprego e a economía comarcal o recente anuncio de Alcoa.

As  nosas  demandas de  infraestruturas  (autoestrada,  corredor,  rede  ferroviaria,  apertura  dique  
norte...) seguen sendo iso, demandas. Demandas repetidas durante anos que non conseguimos  
ver plasmadas en feitos. Pero a situación non admite máis demoras. A sociedade da Mariña no seu  
conxunto esiximos dos Gobernos do Estado e de Galicia unha actuación inmediata e contundente  
para devolver parte do que esta comarca leva dado, para salvarnos desta deriva que ameaza a  
toda a comarca e prepararnos de cara a o futuro. So unha intervención decidida pode afianzar o  
que hai e atraer novas alternativas empresariais e de emprego que garantan un futuro próspero.

É por todo isto que dende o BNG de Foz apoiamos a proposta da CIG e propoñemos o apoio do  
pleno do Concello de Foz para que sexan trasladadas aos Gobernos de España e de Galicia as  
seguintes RECLAMACIÓNS:

1.-Pedimos ao Goberno do Estado:

CONCELLO DE FOZ (LUGO)

-Aceleración de todos os trámites e prazos para que a AUTOVÍA A74 (Barreiros-San Cibrao) esté  
rematada nun prazo de 5 anos.

-Liberar o dique Norte de Alcoa acometendo as obras de acceso por ferrocarril  e por estrada  
precisas,  segundo  o  recollido  no  “Informe  de  viabilidade  da  apertura  ao  tráfico  comercial”  
elaborado por Portos de Galicia no ano 2010.

-Inversións necesarias para a modernización e adaptación da rede de FEVE.

-Creación da Autoridade Portuaria propia para A Mariña, separada da de Ferrol.

-No marco das súas competencias aprobe con carácter urxente unha tarifa eléctrica que recolla o  
contido das alegacións presentadas na tramitación do Estatuto de Electrointensivas que garanta un  
prezo estable e competitivo e consolide os empregos na multinacional Alcoa e auxiliares.

2.-Pedimos ao Goberno de Galicia:

-Plan de industrialización e apoio aos sectores produtivos da Mariña.

-A recuperación  da  Área  Sanitaria  da  Mariña,  con  todas  as  competencias  e  servizos  que iso  
implica.

-Aceleración dos prazos e trámites para rematar o Corredor de San Cibrao a San Sadurniño.

-Un maior desenrolo e diversidade de ciclos formativos na Mariña, así como unha mellora nos  
medios de transporte e comunicación.

-No marco das súas competencias exclusivas en industria, incentive a renovación e mellora da  
planta e dos procesos industriais tanto en materia medio ambiental coma en novas tecnoloxías con  
entes coma o IGAPE.

3.-Pedimos de ambos Gobernos:

De  ser  preciso,  a  intervención  pública  da  planta  de  San  Cibrao,  de  xeito  que  se  asegure  a  
continuidade da factoría alúmina-aluminio de San Cibrao e dos postos de traballo asociados a ela  
e as empresas auxiliares “.

Ábrese  polo  Sr  Alcalde-presidente unha  quenda  de  intervencións, concedendo  a 
palabra ao voceiro do grupo municipal do BNG o concelleiro D. Iago Villamil Cajoto, quen 
comeza a súa intervención facendo unha aclaración, e é que a iniciativa que se somete a 
debate foi finalmente consensuada por todas as organizacións sindicais.

A continuación, defende que vale a pena que a iniciativa presentada fora refrendada polo 
pleno de Foz, xa que no contexto actual, é importante coñecer de onde se ven para evitar, 
que os problemas da Mariña sexan máis profundos se non se fai caso das demandas 
previstas na proposición presentada.

Ecar, Maderas Lorenzo, ECESA, Gres Burela, IPV, Macesa, Conservas Alonso, Mobles 
__________________________________________________________________________________________________________

Hermida, ou agora Alcoa e as súas auxiliares, así como, autónomos de todo tipo levan 
moito tempo demandando a mellora das infraestruturas da Mariña.

Tendo en conta a realidade existente na Mariña, queren solicitar novamente ao Goberno 
do  Estado,  a  aceleración  de  todos  os  trámites  e  prazos  para  que  a  AUTOVÍA A74 
(Barreiros-San Cibrao) estea rematada nun prazo de 5 anos; as inversión precisas para a 
mellora da rede de Feve; que a autoridade portuaria de Lugo estea na Mariña e non en 
Ferrol.

Por outra banda, demandan do goberno autonómico, que a área sanitaria volva á Mariña; 
a elaboración dun plan de industrialización para a Mariña, ou a aceleración dos trámites 
para rematar o corredor de San Cibrao a San Sadurniño.

Para  rematar,  solicitan  dos  gobernos  do  estado  e  da  autonomía,  de ser  preciso,  a 
intervención pública da planta de San Cibrao, de xeito que se asegure a continuidade da 
factoría alúmina-aluminio de San Cibrao e dos postos de traballo asociados a ela e as 
empresas auxiliares.

Pola súa banda, o Sr Alcalde toma a palabra para mostra o apoio do grupo municipal do 
PSOE á proposición presentada en todos e cada un dos seus puntos. 

Informa que a proposta presentada, logo de ser acordada polos distintos sindicatos, foille 
presentada co fin de acadar o maior consenso posible entres os concellos da Mariña, 
sendo que dito consenso non se puido acadar, na medida en que determinados gobernos 
municipais do PP alegaban que se estaba desviando a atención do problema existente en 
Alcoa.

Afirma,  que é de xustiza  denunciar  máis que nunca o desfase  co que conta  a costa 
lucense  en  materia  industrial,  así  como,  de  infraestruturas,  sendo  preciso  demandar 
medidas que garantan o futuro da Mariña.

Polo  grupo  municipal  do  PP,  toma  a  palabra  o  concelleiro  D.  Juan  Rivas,  quen  nun 
primeiro momento quere denunciar novamente o emprego por parte do grupo municipal 
do BNG, dos símbolos municipais nas súas mocións, sendo que dito tema xa foi aclarado 
na sesión anterior.

A continuación, en relación coa proposición presentada o Sr Rivas, afirma que segundo o 
parecer do seu grupo, dita proposición resulta oportunista, e sendo que poden estar de 
acordo con parte da mesma, propoñen que sexa sometido a votación cada punto de xeito 
individual.

O  Sr  Rivas,  pasa  a  defender  a  postura  do  seu  grupo  sobre  os  acordos  propostos, 
manifestando a conformidade do seu grupo coa demanda dirixida ao estado da nación 
para que constrúa a autovía A74;  mostrándose a favor de que se reinicien as conversas 
con Alcoa para facerlle ver a importancia de dita cesión, se ben, dubidan que o actual 
goberno do Estado estea a facer nada neste sentido; ou aseverando que o seu grupo está 
a favor de demandar inversión precisas para  a modernización da rede de FEVE,  así 
como, no relativo á definición dunha tarifa eléctrica que recolla o contido das alegacións 
presentadas na tramitación do Estatuto de Electrointensivas que garanta un prezo estable 
e competitivo e consolide os empregos na multinacional Alcoa e auxiliares.

CONCELLO DE FOZ (LUGO)

Por outra banda, pasa a defender a actuación da Xunta de Galicia nos últimos tempos en 
favor da Mariña en xeral, e da industrial do aluminio-alúmina en particular, e lembra, que a 
competencia  para  definir  un  prezo  xusto  da  enerxía  corresponde  ao Estado  e  non á 
Xunta.

Remata a súa intervención instando ao BNG a que aclare a súa postura, xa que non é o 
mesma  a  intervención  que  a  nacionalización  de  Alcoa,  recoñecendo  que  o  grupo 
municipal do PP estaría a favor dunha intervención pero non dunha nacionalización de 
Alcoa.

O señor alcalde concede a palabra ao voceiro do grupo municipal de FPF D. Víctor Couto 
Barrientos, quen se mostra a favor da moción presentada na medida en que se solicitan 
melloras para a comarca.

Por outra banda, afirma que lle chama a atención e incluso se avergonza de que se estea 
a debater uns contra, defendendo o ideario enviado polo partidos aos que representan 
dende a distancia en lugar de defender os intereses da Mariña e dos seus veciños e 
veciñas.

A  continuación  polo  Sr  Alcalde-presidente ábrese  unha  segunda  quenda  de 
intervencións, concedendo a palabra ao voceiro do grupo municipal do BNG.

O Sr Villamil comeza a súa intervención agradecendo o tono empregado polo Sr Couto, 
para a continuación, expoñer que o texto presentado ten por obxectivo acadar o maior 
consenso  posible.  Na  procura  de  dito  consenso,  o  seu  grupo  móstrase  a  favor  da 
proposta presentada polos sindicatos e na que se expresan en termos de intervención e 
non de nacionalización.

Para rematar, en resposta ao Sr Rivas, asevera que o BNG non firmou un cheque en 
branco na investidura do actual goberno do Sr Sánchez, senón que o BNG obtivo entre 
outros beneficios, a gratuidade do tramo de autovía Vigo-Redondela; a transferencia da 
AP-9 ao longo do ano 2020 ou a mellora da rede ferroviaria galega.

Pola  súa  banda,  o  Sr  Alcalde  toma  a  palabra  para  mostrar  a  súa  sorpresa  ante  a 
intervención feita polo Sr Rivas, xa que logo dunha intervención tan extensa, non parece 
que existan puntos de conflito que impidan que o grupo municipal do PP vote a favor da 
proposición presentada.

Expón, que o texto que se somete a debate foi acordado polos sindicatos da CIG, UXT e 
CCOO,  sendo  un  texto  no  que  constan  demandas  xustas  para  a  Mariña,  con 
independencia de quen é o culpable destes déficits, ou de que partido está a gobernar no 
estado ou na autonomía.

Polo grupo municipal do PP, intervén novamente o Sr Rivas, quen respondendo ao Sr 

Alcade afirma que non tivo tempo na súa primeira intervención para expresar con que 
puntos en concreto están en contra, mentres que en resposta ao Sr Villamil, asevera que 
nos acordos de investidura do Sr Sánchez non exista compromiso algún en relación con 
Alcoa.

O Sr Alcalde concede a palabra ao voceiro do grupo municipal  de FPF, o cal  rexeita 
intervir na quenda de réplica.

Rematado o debate, sométese o punto da orde do día a votación ordinaria, e o Concello 
Pleno polo voto a favor dos/as dez (10) concelleiros/as presentes dos grupos municipais 
do PSG-PSOE, BNG e FPF, e a abstención dos/as seis (6) concelleiros/as presentes do 
grupo político PP,  aproba o seguinte ACORDO:

1.-Pedimos ao Goberno do Estado:

-Aceleración de todos os trámites  e  prazos para  que a  AUTOVÍA A74 (Barreiros-San 
Cibrao) esté rematada nun prazo de 5 anos.
-Liberar o dique Norte de Alcoa acometendo as obras de acceso por ferrocarril  e por 
estrada precisas, segundo o recollido no “Informe de viabilidade da apertura ao tráfico 
comercial” elaborado por Portos de Galicia no ano 2010.
-Inversións necesarias para a modernización e adaptación da rede de FEVE.
-Creación da Autoridade Portuaria propia para A Mariña, separada da de Ferrol.
-No marco das súas competencias aprobe con carácter urxente unha tarifa eléctrica que 
recolla  o  contido  das  alegacións  presentadas  na  tramitación  do  Estatuto  de 
Electrointensivas que garanta un prezo estable e competitivo e consolide os empregos na 
multinacional Alcoa e auxiliares.

2.-Pedimos ao Goberno de Galicia:

-Plan de industrialización e apoio aos sectores produtivos da Mariña.
-A recuperación da Área Sanitaria da Mariña, con todas as competencias e servizos que 
iso implica.
-Aceleración  dos  prazos  e  trámites  para  rematar  o  Corredor  de  San  Cibrao  a  San 
Sadurniño.
-Un maior desenrolo e diversidade de ciclos formativos na Mariña, así como unha mellora 
nos medios de transporte e comunicación.
-No  marco  das  súas  competencias  exclusivas  en  industria,  incentive  a  renovación  e 
mellora da planta e dos procesos industriais tanto en materia medio ambiental coma en 
novas tecnoloxías con entes coma o IGAPE.

3.-Pedimos de ambos Gobernos:

De ser preciso, a intervención pública da planta de San Cibrao, de xeito que se asegure a 
continuidade  da  factoría  alúmina-aluminio  de  San  Cibrao  e  dos  postos  de  traballo 
asociados a ela e as empresas auxiliares.-

4.-  APROBACIÓN  SE  PROCEDE,  PROPOSICIÓN  GRUPO  MUNICIPAL  PP SOBRE 
INSTAR AO GOBERNO MUNICIPAL AO ARRANXO DAS ESTRADAS PARALELAS Á 
VÍA DE FEVE EN NOIS E CANGAS.-

Trala ratificación da inclusión do asunto na orde do día acadada por unanimidade dos 

CONCELLO DE FOZ (LUGO)

dezaseis señores/as concelleiros/as presentes dos grupos municipais do PSG-PSOE, PP, 
BNG e FPF, ao abeiro do establecido no artigo 82.3 do ROF aprobado polo Real Decreto 
2568/1986, do 28 de novembro, éntrase no despacho da seguinte PROPOSICIÓN:

“A vía ferroviaria de Feve que une Ferrol con Irún pertencente a Adif do Ministerio de Transporte,  
Mobilidade e Axenda Urbana, antes de Fomento, e atravesa o Concello de Foz de este a oeste  
aproveitando a rasa costeira, transcorrendo por varias parroquias da nosa localidade.

Dúas desas parroquias son Nois e Cangas que vense moi afectadas por ese trazado que as divide  
completamente.  Ademais  a  configuración  urbana  desas  zonas  son  vivendas  unifamiliares  
dispersas onde vive gran parte da poboación desas parroquias sendo de vital importancia tanto os  
pasos elevados e soterrados que atravesan a vía coma as estradas paralelas.

Varias veces se instou ao Ministerio do arranxo de diferentes pasos nesa zona que apenas se  
conseguiron, pero tamén é ben certo que as estradas paralelas de titularidade municipal tamén  
necesitan ser reparadas.

Tamén é ben certo que nesas dúas parroquias nos dous últimos anos o goberno popular reparou  
con  aglomerado  en  quente  varios  treitos  de  vías  de  acceso  a  núcleos  importantes  que  o  
necesitaban a cargo de diferentes planes únicos da Deputación, fondos da Consellería de Medio  
Rural e tamén fondos dos orzamentos municipais que melloraron ostensiblemente a calidade de  
vida dos veciños.

As estradas municipais que están en peor estado agora mesmo, son esas que van paralelas á vía  
de Feve, concretamente na parte de Nois de 1,2 km de largo en en Cangas de uns 0,6 km, que  
como antes diciamos tamén son moi usadas.

Polo  tanto,  solicitamos  aprobar  polo  pleno  da  Corporación  Municipal  de  Foz  os  seguintes  
ACORDOS:

1.-Instar ao goberno municipal a elaborar o proxecto de pavimentación e limpeza de cunetas das  
estradas paralelas á vía de Feve en Cangas e Nois.

2.-Instar ao goberno municipal a dotar nos orzamentos do 2020 o financiamento necesario para o  
seu arranxo e reparación”.

Ábrese  polo  Sr  Alcalde-presidente unha  quenda  de  intervencións, concedendo  a 
palabra á concelleira do grupo municipal do PP Dª Laura Riveira Balseiro, quen comeza a 
súa  intervención,  defendendo  que  a  proposición  presentada  responde  ás  queixas  da 
veciñanza que emprega ditas estradas, así como, porque segundo denuncia, o propio 
Alcalde ten asegurado durante o anterior mandato que o rural estaba abandonado.

Pregunta polas acción que ten previsto desenrolar o goberno actual no rural, porque o 
certo  é  que  ata  a  data,  as  actuacións  executadas  son  as  proxectadas  polo  anterior 
goberno  do  PP e incluídas no  Plan Único  Provincial  2019,  e  defende que durante  o 
anterior  mandato  do  PP,  foron  aglomeradas  as  principais  estradas  das  parroquias, 
especialmente  nos últimos anos trala  aparición do Plan Único Provincial,  co  que non 

contaron nos primeiros anos do seu goberno.

Remata a súa intervención, instando ao goberno a que pavimente e limpe as cunetas das 
estradas paralelas á vía de Feve en Cangas e Nois.

A continuación, o Sr Alcalde toma a palabra manifestando que o seu grupo votou a favor 
da ratificación da inclusión da proposición na orde do día, se ben, quere lembrar aos 
grupos municipais que conforman o pleno municipal, que neste caso atopámonos ante un 
rogo e non ante unha proposición ou moción conforme ao previsto no artigo 97 do ROF.

Por outra banda, defende a actuación do goberno municipal na execución de actuación xa 
proxectadas e financiadas con cargo ao Plan Único 2019, se ben incluíron determinadas 
actuación como as de sinalización ou pintura que non estaban previstas.

Para rematar a súa primeira intervención, informa que con cargo ao Plan Único 2020, está 
previsto a execución da pavimentación do vial paralelo a Feve en Cangas.

Polo  grupo  municipal  do  BNG,  toma  a  palabra  o  concelleiro  D.  Iago  Villamil,  quen 
recoñece que as obras son necesarias nestes e noutro moitos viais, e que o seu grupo 
non se oporá á proposición presentada, se ben, considera que a intervención do grupo 
propoñente foi máis un alegato en favor do goberno anterior que da moción presentada.

O señor alcalde concede a palabra ao voceiro do grupo municipal de FPF D. Víctor Couto 
Barrientos, quen se mostra a favor da proposta presentada por entender que se trata dun 
arranxo necesario.

Solicitada a palabra polo Sr Jorge Castiñeira, o Sr Alcalde concédelle a palabra. O Sr 
Castiñeira, defende que o texto presentado polo seu grupo é unha moción, sendo que o 
pleno pode instar  ao goberno municipal  a que leva  a  cabo unha determinada  tarefa, 
convidando ao Alcalde a que formule consulta á Dirección Xeral de Administración Local 
no seu caso. Mostra o seu asombro ante a conduta do Sr Alcalde, cando estando na 
oposición os últimos oito anos, estiveron instando ao goberno municipal a facer cousas, e 
remata  a  súa  intervención,  afirmando  que  se  teñen  presentado,  preséntanse  e 
presentaranse,  mocións instando ao goberno municipal  a realizar actuación concretas, 
sen que poda calar a voz do PP no pleno deste concello.

Co fin de aclarar a natureza xurídica do escrito presentado polo PP, o Sr Alcalde pregunta 
ao  Sr  Secretario  sobre  a  cuestión.  Toma  a  palabra  o  Secretario  municipal  para, 
inicialmente, denunciar que o funcionamentos dos plenos municipais responden máis a 
costumes  que  ao  réxime  xurídico  propiamente  dito,  e  que  actualmente,  estase  a 
evidenciar  nos  plenos  municipais  o  empregando  de  xeito  impreciso  de  conceptos 
fundamentais na vida local como son o de moción, rogo ou proposición, tanto é así, que 
existe  unha  recente  sentenza  do  Tribunal  Supremo  na  que  se  conclúe  que  o  pleno 
municipal  non  está  habilitado  para  acadar  acordos  en  materias  nas  que  carece  de 
competencias, o cal acontece sistematicamente coas que se da en chamar moción polos 
grupos municipais. En todo caso, en relación co documento que se somete a debate, o 
Secretario municipal logo de dar lectura á definición normativa de rogo prevista no artigo 
97 do ROF, recoñece que ao seu xuízo tratase dun rogo, o cal non sería distinto dos 
formulados expresamente como rogos polos grupos municipais no pleno anterior.

CONCELLO DE FOZ (LUGO)

Para rematar a súa exposición, o Secretario municipal lembra que os rogos pese a que 
non se poden someter a votación poden ser sometidos a debate  entre os grupos que 
forman parte do pleno.

A  continuación,  polo  Sr  Alcalde-presidente ábrese  unha  segunda  quenda  de 
intervencións, concedendo a palabra á voceira do grupo municipal do PP.

A Sra Riveira Balseiro, sen entrar a cuestionar a natureza xurídica da proposta que se 
somete a debate, expón que descoñecían que se proporía o arranxo deste viais con cargo 
ao Plan Único, e mostrase agradecida a que así se faga.

O Sr Alcalde concede a palabra ao voceiro do grupo municipal do BNG, así como, ao 
voceiro do grupo municipal de FPF, os cales rexeita intervir na quenda de réplica.

Rematado o debate, sométese o punto da orde do día a votación ordinaria, e o Concello 
Pleno polo voto a favor dos/as dez (10) concelleiros/as presentes dos grupos municipais 
do PP, BNG e FPF, e a abstención dos/as seis (6) concelleiros/as presentes do grupo 
político PSG-PSOE,  aproba o seguinte ACORDO:

1.-Instar ao goberno municipal a elaborar o proxecto de pavimentación e limpeza de 
cunetas das estradas paralelas á vía de Feve en Cangas e Nois.

2.-Instar ao goberno municipal  a dotar nos orzamentos do 2020 o financiamento 
necesario para o seu arranxo e reparación.-

5.-  APROBACIÓN  SE  PROCEDE,  PROPOSICIÓN  GRUPO  MUNICIPAL  PP SOBRE 
INSTAR Á DIRECCIÓN XERAL DE COSTAS A DRAGAR A DESEMBOCADURA DO 
RÍO OURO EN FAZOURO.-

Trala ratificación da inclusión do asunto na orde do día acadada por unanimidade dos 
dezaseis señores/as concelleiros/as presentes dos grupos municipais do PSG-PSOE, PP, 
BNG e FPF, ao abeiro do establecido no artigo 82.3 do ROF aprobado polo Real Decreto 
2568/1986, do 28 de novembro, éntrase no despacho da seguinte PROPOSICIÓN:

“Dende que se fixo a canalización do último tramo da desembocadura do río Ouro na praia da 
Pampillosa solucionáronse varios dos problemas que tiña esa zona e que, entre outros, ocasionaba 
molestias aos veciños de Fazouro.

Tamén  é  certo  que  os  efectos  dos  múltiples  temporais  de  inverno  e  a  falta  de  un  plan  de 
mantemento  periódico  do  canle  fan  que  dende hai  varios  anos  se viñeran  formando grandes 
acumulacións ou bancos de area que impiden a correcta circulación do río ao mar, e que por outro  
lado aumenta o risco de creación de olas xigantes, como pasou en xaneiro de 2018, que poden ser 
moi perigosas para a poboación que habita aos dous lados da ría de Fazouro.

Proba da preocupación é que a AAVV de Fazouro mostrou as súas queixas innumerables veces ao 

Concello,  que  á  súa vez  trasladou  á Delegación  Provincial  de Costas,  que  visitou  a  zona  co 
Alcalde,  daquela  o  Sr.  Castiñeira.  Polo  que  temos  constancia,  xa  no  2019  tíñase  previsto  a 
contratación de unha asistencia técnica para elaborar a documentación necesaria que sirva como 
base do proxecto final do dragado.

Nin o Partido Popular nin segundo parece tampouco a propia AAVV de Fazouro ten constancia de 
que se dese ningún paso adiante dende aquela, e a situación da canle segue agravándose posto  
que pasou un novo inverno con varios temporais que aumentaron os bancos de area e polo tanto o  
estrangulamento do río Ouro.

Polo  tanto,  solicitamos  aprobar  polo  pleno  da  Corporación  Municipal  de  Foz  os  seguintes 
ACORDOS:

-Instar á Dirección Xeral de Costas do Ministerio para a Transición Ecolóxica e Reto Demográfico, 
antes de Medio Ambiente,   a axilizar pola vía de urxencia o proceso de dragado da canle de 
desembocadura do Río Ouro en Fazouro”.

Ábrese  polo  Sr  Alcalde-presidente unha  quenda  de  intervencións, concedendo  a 
palabra ao concelleiro do grupo municipal do PP D. José Antonio Hermida Fernández, 
quen logo de dar lectura á proposición presentada e anteriormente transcrita, pregunta ao 
goberno municipal polos pasos e trámites realizados dende o comezo do actual mandato.

Toma a palabra o Sr Alcalde, quen agradece o compromiso de subdelegación, así como, 
da dirección xeral de Costas co concello de Foz, enunciando as actuacións executadas no 
último ano. 

A continuación, mostra a súa conformidade coa proposición presentada, se ben formula 
unha emenda de engádega de xeito verbal, xa que está derruída a escollera na marxe 
esquerda  da  saída  da ría  dende  fai  varios  anos e  que considera  que sería  convinte 
engadir a demanda do seu arranxo á proposición presentada polo PP.

A emenda de engádega proposta, suporía incluír un segundo punto co seguinte alcance: 
“2. Instar  á Dirección Xeral de Costas do Ministerio para a Transición Ecolóxica e Reto  
Demográfico, antes de Medio Ambiente, ao arranxo da escollera sita na marxe esquerda  
da desembocadura do ría Ouro e reposición dos paseos derruídos polos temporais”.

Toma a palabra  o  Secretario  para  aclarar que rematado o debate,  ao tratarse  dunha 
emenda de engádega, logo do debate procedería someter a votación dita emenda, de 
xeito tal que de ser aprobada, sería aprobada de xeito íntegro a proposición presentada e 
a emenda de engádega formulada.

Polo grupo municipal do BNG, toma a palabra o concelleiro Sr Villamil quen se mostra a 
favor da proposición exposta polo Sr Hermida, entendendo que a desembocadura do río 
Ouro e un espazo de especial  valor ecolóxico de interese comunitario no que residen 
moitos veciños, manifestándose igualmente a favor da emenda engádega proposta polo 
PSOE.

Denuncia a inacción que nesta cuestión se pode apreciar por parte de distintos poderes 
públicos.

O señor alcalde concede a palabra ao voceiro do grupo municipal de FPF D. Víctor Couto 
Barrientos, quen mostra a súa conformidade coa proposición que se debate, así como, 

CONCELLO DE FOZ (LUGO)

coa emenda formulada polo PSOE.

A  continuación  polo  Sr  Alcalde-presidente ábrese  unha  segunda  quenda  de 
intervencións, concedendo a palabra ao concelleiro do grupo municipal do PP D. José 
Antonio Hermida Fernández.

O Sr Hermida móstrase a favor da emenda de engádega formulada polo PSOE, pero insta 
novamente ao Sr Alcalde a que lle responda á cuestión formulada, isto é, se se teñen 
levado a cabo trámites dende o concello para facer realidade a petición formulada neste 
proposición.

En resposta ao Sr Villamil, comenta que xa se teñen realizado actuacións previamente 
nesa contorna, se ben,  cuestiona que a situación actual pode derivar da variación do 
cauce natural do río no seu momento, denunciando que dita variación soamente supuxo 
problemas dende un principio, o que respondería a actuación que escapan aos últimos 
oito anos de goberno do Sr Castiñeira.

Remata a súa intervención, aseverando que non se están a buscar culpables da situación, 
senón solución fronte a un problema.

Toma a palabra o Sr Alcalde, para en resposta ao Sr Hermida, comunicar que se trata 
dunha das demandas que se están formulando ante a Dirección de Costas, porque lles 
parece xusta e porque formaba parte do seu programa electoral.

Pola súa banda, o Sr Villamil aproveita a súa quenda de réplica para aclarar que non se 
refería á inacción do goberno municipal do Sr Castiñeira, o cal carece de competencias na 
materia, senón que se estaba a referir á inacción da Xunta de Galicia.

O Sr Alcalde concede a palabra ao voceiro do grupo municipal  de FPF, o cal  rexeita 
intervir na quenda de réplica.

Unha  vez  aceptada  polo  grupo  municipal  do  PP,  a  emenda  de  engádega  formulada 
verbalmente polo Sr Alcalde, a indicación do secretario municipal, procédese á votación 
da emenda, sendo que que ao tratarse dunha emenda de engádega, a súa aprobación 
suporía a aprobación conxunta da proposición inicialmente presentada e da emenda, en 
caso contrario, sería preciso someter a votación a proposición inicialmente presentada.

Rematado o debate, sométese a votación ordinaria a emenda de engádega, sendo que e 
o  Concello  Pleno  pola  unanimidade  dos/as   concelleiros/as  presentes  dos  grupos 
municipais  do  PSG-PSOE,  PP,  BNG  e  FPF,   aproba  a  emenda  de  engádega  e  en 
consecuencia o seguinte ACORDO:

1.Instar  á Dirección Xeral de Costas do Ministerio para a Transición Ecolóxica e 
Reto  Demográfico,  antes  de  Medio  Ambiente,   a  axilizar  pola  vía  de  urxencia  o 

proceso de dragado da canle de desembocadura do Río Ouro en Fazouro.-

2. Instar  á Dirección Xeral de Costas do Ministerio para a Transición Ecolóxica e 
Reto Demográfico, antes de Medio Ambiente, ao arranxo da escollera sita na marxe 
esquerda da desembocadura do ría Ouro e reposición dos paseos derruídos polos 
temporais.

6.- PROPOSTA DE URXENCIA DO GRUPO MUNICIPAL PSdeG-PSOE PARA APOIAR 
AS  REIVINDICACIÓNS  DO  COLECTIVO  LGTBI  POLO  DÍA  INTERNACIONAL  DO 
ORGULLO LGTBI.-

A proposta do Grupo Municipal PSdeG-PSOE, e trala oportuna declaración de urxencia 
acadada por unanimidade dos dezaseis señores/as concelleiros/as presentes dos grupos 
municipais do PSG-PSOE, PP, BNG e FPF, ao abeiro do establecido no artigo 91.4 do 
ROF aprobado por Real Decreto 2568/1986, do 28 de novembro, en relación ao que se 
establece  no  artigo  138  do  mesmo  corpo  regulamentario,  éntrase  no  despacho  da 
seguinte:

“O vindeiro domingo 28 de xuño celébrase o Día Internacional do Orgullo de Lesbianas, Gays,  
Transexuais, Bisexuais e Intersexuais.

No  2020  cúmprese  50  anos  das  revoltas  de  StoneWall  que  constituíron  as  primeiras 
manifestacións  deste  colectivo.  E tamén se fan 15 anos  desde que se aprobou o matrimonio 
igualitario en España. Podería parecer que despois de 50 anos ocupando as rúas e despois de 15 
anos de alcanzar un dereito fundamental como o matrimonio, o colectivo LGTBI alcanzou boa parte 
do recoñecemento e respecto que pretendían as persoas que aquel 28 de xuño de 1970 decidiron 
dicir “basta” ante a violencia continuada da policía contra elas. Nada máis lonxe da realidade, a 
situación internacional do colectivo dá pánico.

Só hai 28 países non mundo que teñan recoñecido o matrimonio igualitario en todo o seu territorio, 
mentres  que  hai  35  países  nos  que  este  tipo  de  matrimonio  está  prohibido  por  mandato 
constitucional. A pena de morte por manter relacións sexuais entre persoas do mesmo sexo está 
en vigor de xeito institucional ou permitida polas institucións en 11 países e hai aínda 70 países no 
mundo nos que as relacións sexuais entre persoas do mesmo sexo son ilegais.

Pero  en  España,  aínda  que  as  nosas  leis  son  moito  máis  avanzadas  das  que acabamos  de 
nomear,  queda  moito  camiño  por  andar.  A  situación  social  do  colectivo  é,  cando  menos, 
preocupante.

Segundo o informe sobre Delitos de Odio do Ministerio do Interior houbo no ano 2018 en España  
259 “feitos coñecidos” e 182 “feitos esclarecidos” con respecto a delitos de odio por orientación  
sexual e identidade de xénero. Cabe destacar que non existen estudios oficiais sobre violencia e 
discriminación por calquera motivo: relixión, raza, sexo, ideoloxía,....se nin sequera temos datos 
fiables  da  situación  no  noso  país,  como pretendemos  mellorar  a  situación?.  Temos  datos  de 
entidades privadas e colectivos que traballan de forma dispersa por todo o territorio para poder 
rexistrar a verdadeira realidade, así numerosos Observatorios contra a LGTBIfobia alertan de que 
as denuncias poden representar tan só a terceira parte das agresións reais. Rara vez se presenta 
denuncia por insultos, ameazas ou acoso, pero isto só pon de manifesto a profunda indefensión 
deste colectivo.

As persoas LGTBI non só reciben discriminación por parte da sociedade civil, en moitos casos 
tamén atopan na administración trabas que fan da súa vida unha loita continua pola reivindicación 
dos seus dereitos fundamentais; o sistema sanitario, educativo e xudicial deben ser lugares de 
protección deste colectivo e non promover situacións de vulnerabilidade e desamparo.

CONCELLO DE FOZ (LUGO)

O sistema educativo pagado por toda a cidadanía a través dos seus impostos debe ser un espazo 
libre de LGTBIfobia,  os  nenos,  nenas e adolescentes  non só deben recibir  formación que lles 
inculque o respecto é diferente, deben sentirse libres para selo. Como sociedade avanzada en 
dereitos sociais non debemos permitir que exista unha soa persoa que se esconda nun armario 
invisible só para evitar a burla ou, no peor dos casos, as agresións dos seus iguais. Non podemos 
permitir  que  ante  unha  mostra  de  cariño  entre  persoas  do  mesmo sexo  exista  alumnado nin 
profesorado que exprese libremente a súa repulsa ante semellante situación. E para iso debemos 
mostrar  na  escola  ó  colectivo  LGTBI,  sabemos  que  hai  partidos  que  se  opoñen  a  esa 
visibilización,é o momento de unirnos e deixar claro que no respecto ás orientacións sexuais das 
persoas non imos dar nin un paso atrás.

Por todo o anteriormente exposto proponse a adopción do seguinte ACORDO:

PRIMEIRO: Facer constar o compromiso da corporación municipal para facer de Foz un Concello 
libre de violencias e discriminacións contras as persoas LGTBI.

SEGUNDO: Apoiar toda lexislación ou proposta lexislativa contra a discriminación por orientación 
sexual,  identidade ou expresión de xénero e características sexuais,  e de igualdade social  de 
lesbianas, gays, bisexuais, transexuais, transxénero e intersexuais”.

Ábrese  polo  Sr  Alcalde-presidente unha  quenda  de  intervencións, concedendo  a 
palabra á concelleira do grupo municipal do PSG-PSOE Dª Mª Milagros Louzán García, 
quen fai lectura da moción transcrita con anterioridade.

Polo grupo municipal do PP, toma a palabra o concelleiro Dª. Laura Riveira Balseiro, quen 
inicialmente mostra a súa conformidade coa moción presentada, sen ben formula unha 
serie de consideración.

Aclara que a defensa dos dereitos do colectivo LGTBI non é unha cuestión de partidos 
políticos xa que todos eles deixan moito que desexar nesta materia. Denuncia que na 
actualidade a tramitación parlamentaria das leis estatais está completamente paralizada, 
o que obriga a intervir ás comunidades autónomas, sen ben comunidades como Asturias, 
Cantabria, A Rioxa, Castela a Mancha e Castela e León non conta con lexislación a favor 
do colectivo LGTBI, sendo que moitas delas non están a ser gobernas por partidos de 
dereitas.

Por outra banda, en relación co sistema sanitario, defende a necesidade de implementar 
unha formación específica que mellore a resposta  dos servizo  sanitarios,  os cales na 
actualidade non contan coas ferramentas oportunas.

Para rematar, agarda que de ser aprobada a moción, sexa levado a efecto o compromiso 
da  corporación  municipal  para  facer  de  Foz  un  Concello  libre  de  violencias  e 
discriminacións contras as persoas LGTBI, o cal, segundo o seu parecer non se pode 
lograr por colgar unha bandeira nun balcón uns días ao ano, ou presentando unha moción 
política no mes do orgullo.

A continuación, toma a palabra o voceiro do grupo municipal do BNG o concelleiro D. Iago 
Villamil Cajoto, quen mostra a conformidade do seu grupo coa moción presentada por 
entender que é oportuna e precisa. 

Recoñece que existen moitas eivas a nivel sanitario, así como, con respecto á orientación 
dos menores, recoñecendo a existencia de necesidades que a través de pequenos graos 
de area como a moción presentada poden axudar.

Remata a súa quenda, defende a necesidade dun posicionamento expreso nesta materia 
a favor do colectivo e dos seus dereitos.

O señor alcalde concede a palabra ao voceiro do grupo municipal de FPF D. Víctor Couto 
Barrientos, quen manifesta a súa conformidade coa moción presentada, sen engadir nada 
máis ao expresado polo resto dos voceiros.

A  continuación  polo  Sr  Alcalde-presidente ábrese  unha  segunda  quenda  de 
intervencións, concedendo a palabra á concelleira do grupo municipal do PSG-PSOE a 
Sra Louzán García, quen aclara que a crítica a partidos políticos céntrase no discurso de 
VOX, partido que se opón a que no ámbito da educación sexan impartidas xornadas de 
educación sexual.

Remata a súa intervención, recoñecendo que segundo o seu parecer, a solución comeza 
na educación,  sendo  precisas xornadas de educación e orientación sexual  dirixidas á 
xuventude e demandando liberdade para que os educadores podan levar a cabo dita 
tarefa.

Polo  grupo  municipal  do  PP,  intervén  nesta  segunda  quenda  novamente  Sra  Riveira 
Balseiro, para recoñecer que está de acordo na necesidade de traballar no ámbito da 
educación,  rexeitando  propostas  como a do  pin  parental,  se  ben,  as xornadas sobre 
educación e orientación sexual deberan ser desenroladas por persoas do colectivo, con 
independencia da súa titulación académica, xa que son eles os que coñecen a realidade 
de dito colectivo mellor que calquera sexólogo/a ou titulado que non pertenza ao colectivo.

O Sr Alcalde concede a palabra ao voceiro do grupo municipal do BNG, así como, ao 
voceiro do grupo municipal de FPF, os cales rexeitan intervir na quenda de réplica.

Rematado o debate, sométese a proposta de urxencia a votación ordinaria, e o Concello 
Pleno  pola  unanimidade  dos/as   concelleiros/as  presentes  dos  grupos  municipais  do 
PSG-PSOE, PP, BNG e FPF,  aproba o seguinte ACORDO:

PRIMEIRO: Facer constar o compromiso da corporación municipal para facer de Foz un 
Concello libre de violencias e discriminacións contras as persoas LGTBI.

SEGUNDO:  Apoiar  toda lexislación ou proposta  lexislativa  contra  a discriminación por 
orientación sexual,  identidade ou expresión de xénero e  características sexuais,  e de 
igualdade social de lesbianas, gays, bisexuais, transexuais, transxénero e intersexuais.-

B) ACTIVIDADE DE CONTROL

CONCELLO DE FOZ (LUGO)

7.-DACIÓN DE CONTA DA RELACIÓN DE DECRETOS DITADOS POLA ALCALDÍA 
ENTRE O 01 DE XUÑO DE 2020 ATA O 16 DE XUÑO DE 2020.-

En  cumprimento  do  disposto  no  artigo  42  do  Real  Decreto  2568/1986,  de  28  de 
novembro,  que  aproba  o  Regulamento  de  Organización,  Funcionamento  e  Réxime 
Xurídico das Corporacións Locais, o Sr. Alcalde da conta das resolucións ditadas desde o 
01 de xuño de 2020 ao 16 de xuño de 2020, que a seguir se transcriben:

nome data resumo

DECRETO 
2020-0369

16/06/20
20 15:31

SIA 1001420 -- 602 EMPREGO -- Expediente 207/2020 -- CONVENIO INCENDIOS 2020 --

DECRETO 
2020-0368

16/06/20
20 15:28

SIA 1001425 -- 602 EMPREGO -- Expediente 189/2020 -- S1511001H Dirección General de Inclusión Social -- 
SUBVENCION RISGA 2020 --

DECRETO 
2020-0367

16/06/20
20 15:26

SIA 1001269 -- 001 CIRCULAR INTERNA -- Expediente 1035/2019 -- Anticipo Caixa Fixa Alcaldía --

DECRETO 
2020-0366

16/06/20
20 13:48

SIA 1001275 -- 700 MEDIO AMBIENTE -- Expediente 673/2020 -- 16525410W MARIA PILAR LOPEZ CORRAL -- 
baixa contarato e reclamación débeda por cambio propietario --

DECRETO 
2020-0365

16/06/20
20 13:48

SIA 1001275 -- 700 MEDIO AMBIENTE -- Expediente 712/2020 -- 33323262B JESUS FANDIÑO SANCHEZ -- BAIXA 
CONTRATO E RECLAMACION DEBEDA ANTERIOR PROPIETARIO VALLE INCLAN 13 3ºE --

DECRETO 
2020-0364

15/06/20
20 14:11

SIA 1001274 -- 200 INTERVENCIÓN -- Expediente 708/2020 -- EXPDTE. 15/2020 DE XERACION DE CREDITO. 
FOMENTO EMPREGABILIDADE (SOCORRISTAS). SUBV. CONSELL. DE ECONOMIA, EMPREGO E INDUSTRIA --

DECRETO 
2020-0363

15/06/20
20 14:03

SIA 1001340 -- 200 INTERVENCIÓN -- Expediente 33/2020 -- Múltiples interesados -- DIETAS 2020 --

DECRETO 
2020-0362

15/06/20
20 13:58

SIA 1001274 -- 200 INTERVENCIÓN -- Expediente 707/2020 -- EXPDTE. 14/2020 DE XERACION DE CREDITO. 
SUBV. RISGA 2020 TR351F 2020/22-2. SUBV. CONSELLERIA DE ECONOMIA, EMPREGO E INDUSTRIA --

DECRETO 
2020-0361

15/06/20
20 12:09

Expediente CIAPP/2020/2 -- Múltiples interesados --

DECRETO 
2020-0360

12/06/20
20 13:54

SIA 1001420 -- 700 MEDIO AMBIENTE -- Expediente 699/2020 -- SUBVENCIÓN EN MATERIA DE RESIDUOS ANO 
2020-21 MT975I --

DECRETO 
2020-0359

12/06/20
20 13:54

SIA 1001340 -- 500 SERVICIOS SOCIALES -- Expediente 668/2020 -- 76566098H MARIA LUISA FERNANDEZ 
RODRIGUEZ -- AXUDA EMERXENCIA SOCIALA MUNICIPAL PAGO ALUGUER. Mª LUISA FERNÁNDEZ 
RODRÍGUEZ --

DECRETO 
2020-0358

12/06/20
20 12:21

310 OFICINA RECAUDACION -- Expediente 701/2020 -- TAXA POLO APROVEITAMENTO ESPECIAL DE 
TERREOS DE DOMINIO PÚBLICO CON CAIXEIROS AUTOMÁTICOS PARA O EXERCICIO DE 2020 --

DECRETO 
2020-0357

12/06/20
20 11:15

SIA 1001400 -- 602 EMPREGO -- Expediente 1696/2019 -- Múltiples interesados -- DEPUEMPREGO 2019 --

DECRETO 
2020-0356

12/06/20
20 11:15

SIA 1001150 -- 300 TESORERÍA -- Expediente 664/2020 -- 33839145G ENRIQUE FRANCISCO NUÑEZ 
LOMBARDERO -- DEVOLUCION TAXA MERCADO ENRIQUE FRANCISCO NÚÑEZ LOMBARDERO --

DECRETO 
2020-0355

12/06/20
20 11:15

SIA 1001183 -- 300 TESORERÍA -- Expediente 698/2020 -- 77593314P SONIA FERNANDEZ PALMERIO -- 
RECLAMACIÓN TAXAS OCUPACIÓN VÍA PÚBLICA CON  MATERIAIS DE CONSTRUCCIÓN. SONIA FERNÁNDEZ 
PALMEIRO --

__________________________________________________________________________________________________________

DECRETO 
2020-0354

12/06/20
20 11:15

DECRETO 
2020-0353

12/06/20
20 9:37

810 CULTURA -- Expediente 594/2020 -- CONTRATO MENOR SERVIZO DE CINE AO AIRE LIBRE -- Adxudicación

DECRETO 
2020-0352

11/06/20
20 13:09

SIA 1001274 -- 200 INTERVENCIÓN -- Expediente 691/2020 -- EXPDTE. 13/2020 DE MODIFICACION DE CREDITO 
DENTRO DA MESMA AREA --

DECRETO 
2020-0351

10/06/20
20 19:32

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0350

10/06/20
20 19:30

SIA 1001146 -- 310 OFICINA RECAUDACION -- Expediente 675/2020 -- NON LIQUIDACIÓN DA TAXA POR 
RECOLLIDA DE LIXO --

DECRETO 
2020-0349

10/06/20
20 10:08

Expediente PLN/2020/7 -- Múltiples interesados --

DECRETO 
2020-0348

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0347

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0346

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0345

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0344

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0342

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0343

09/06/20
20 18:44

SIA 1001272 -- 500 SERVICIOS SOCIALES -- Expediente 633/2019 -- Múltiples interesados -- CONCESIÓN DE 
AXUDAS DE EMERXENCIA RESIDENCIA E CENTRO DE DÍA. --

DECRETO 
2020-0341

09/06/20
20 11:17

SIA 1001340 -- 500 SERVICIOS SOCIALES -- Expediente 667/2020 -- 33838227Y JUAN CARLOS LOPEZ 
FERNANDEZ -- AXUDA EMERXENCIA SOCIAL MUNICIPAL PAGO HIPOTECA. JUAN CARLOS LÓPEZ 
FERNÁNDEZ. --

DECRETO 
2020-0340

05/06/20
20 11:47

SIA 1001340 -- 200 INTERVENCIÓN -- Expediente 670/2020 -- APROB.RELAC FAC 24 --

DECRETO 
2020-0339

04/06/20
20 11:42

SIA 1001340 -- 200 INTERVENCIÓN -- Expediente 669/2020 -- Múltiples interesados -- NOMINA XUÑO 2020 --

DECRETO 
2020-0338

04/06/20
20 11:41

SIA 1001340 -- 200 INTERVENCIÓN -- Expediente 669/2020 -- Múltiples interesados -- NOMINA XUÑO 2020 --

DECRETO 
2020-0337

04/06/20
20 11:41

SIA 1001340 -- 200 INTERVENCIÓN -- Expediente 669/2020 -- Múltiples interesados -- NOMINA XUÑO 2020 --

DECRETO 
2020-0336

04/06/20
20 11:41

SIA 1001340 -- 200 INTERVENCIÓN -- Expediente 669/2020 -- Múltiples interesados -- NOMINA XUÑO 2020 --

DECRETO 
2020-0335

03/06/20
20 11:33

SIA 1001400 -- 602 EMPREGO -- Expediente 1696/2019 -- Múltiples interesados -- DEPUEMPREGO 2019 --

DECRETO 
2020-0334

03/06/20
20 11:33

SIA 1001420 -- 602 EMPREGO -- Expediente 663/2020 -- ADHESIÓN XATEMPREGO --

DECRETO 
2020-0333

03/06/20
20 10:12

SIA 1001319 -- 200 INTERVENCIÓN -- Expediente 361/2020 -- PAGOS DOMICILIADOS 2020 --

DECRETO 
2020-0332

03/06/20
20 9:11

SIA 1001400 -- 602 EMPREGO -- Expediente 1696/2019 -- Múltiples interesados -- DEPUEMPREGO 2019 --

CONCELLO DE FOZ (LUGO)

DECRETO 
2020-0331

03/06/20
20 8:23

SIA 1001415 -- 100 SECRETARIA -- Expediente 579/2020 -- 76581563G JAVIER VAL VIZOSO, 33310840D PABLO 
GEADA MARRUBE, B27195007 LOPEZ SEIJAS HERMANOS SL -- Contrato menor Rozado --

DECRETO 
2020-0330

02/06/20
20 12:26

SIA 1001287 -- 700 MEDIO AMBIENTE -- Expediente 639/2020 -- 71884835Z BEATRIZ RAMOS ACEVDO -- licenza 
Beatriz ramos --

DECRETO 
2020-0329

02/06/20
20 12:26

SIA 1001400 -- 602 EMPREGO -- Expediente 1696/2019 -- Múltiples interesados -- DEPUEMPREGO 2019 --

DECRETO 
2020-0328

01/06/20
20 18:22

SIA 1001422 -- 100 SECRETARIA -- Expediente 406/2020 -- Múltiples interesados -- NOMEAMENTO XUÍZ DE PAZ --

DECRETO 
2020-0327

01/06/20
20 13:40

SIA 1001287 -- 700 MEDIO AMBIENTE -- Expediente 639/2020 -- 71884835Z BEATRIZ RAMOS ACEVDO -- licenza 
Beatriz ramos --

DECRETO 
2020-0326

01/06/20
20 12:08

SIA 1001420 -- 700 MEDIO AMBIENTE -- Expediente 642/2020 -- subvención axuda PACES . MT210A --

DECRETO 
2020-0325

01/06/20
20 12:08

SIA 1001415 -- 100 SECRETARIA -- Expediente 21/2020 -- Contrato adquisición camión lixo --

DECRETO

2020-0324

01/06/20
20 12:08

Expediente PLN/2020/6 -- Convocatoria Pleno Ordinario 04/06/2020.

DECRETO 
2020-0323

01/06/20
20 12:06

Expediente 74/2016 -- REVISIÓN PROXECTO DE EXECUCIÓN.

DECRETO 
2020-0322

01/06/20
20 12:06

SIA 1001258 -- 100 SECRETARIA -- Expediente 205/2020 -- B27179712 PROMIVENTA LUGO SL -- Declaración de 
innecesariedade de parcelación en avda Miguel de Cervantes --

DECRETO 
2020-0320

01/06/20
20 12:06

SIA 1001258 -- 100 SECRETARIA -- Expediente 204/2020 -- B27179712 PROMIVENTA LUGO SL -- Declaración de 
innecesariedade de parcelación en rúa colexio do Pilar --

DECRETO 
2020-0321

01/06/20
20 12:06

Expediente 486/2016 -- REVISIÓN PROXECTO DE EXECUCIÓN

DECRETO 
2020-0319

01/06/20
20 12:06

SIA 1001258 -- 100 SECRETARIA -- Expediente 842/2019 -- REVISIÓN PROXECTO DE EXECUCIÓN.

Os membros asistentes á sesión toman coñecemento da relación de decretos exposta.

C) ROGOS E PREGUNTAS

C.1. ROGOS

Rogos do PP. Juan Rivas Nécega formula os seguintes:

1.- Logo do mal tempo que tivemos no pasado inverno, existen numerosas fochancas nas 
rúas do núcleo urbano, así como, pasos de peóns que precisas ser repintados, polo que 
rogan  que  o  equipo  de  goberno  do  concello  de  Foz,  proceda  ao  adecentamento  do 
pavimento do núcleo urbano de Foz, aínda que estiman que xa se chega tarde.

Responde o Sr Alcalde que se estaban a levar a cabo labores de bacheo, que agardan 
continuar, se ben como consecuencia da pavimentación da nacional da costa, a planta 
subministradora está a producir un tipo de firme distinto e que non vale para o bacheo.

2.- Veciños co campo da Cabana fan chegar queixa de pouca iluminación no parque, polo 
que rogan que se repare e no seu caso se mellore a iluminación da instalación.

3.- Teñen coñecemento de queixas, especialmente dos veciños de pola falta de rozado en 
espazos aledaños á vía de FEVE, polo que rogan que se chame aos responsable para 
que leven a cabo a tarefas de limpeza, afirmando que pese a formular o oportuno rogo no 
pasado pleno, as tarefas de rozado nas vías municipais seguen a estar sen realizar.

O  Sr  Alcalde  responde  que  logo  de  que  o  ano  pasado  cando  entraron  no  goberno 
estiveran se iniciar os traballos de rozado, afirma que este ano os traballos están moito 
máis avanzados 

Rogos de FPF. Victor Couto Barrientos formula os seguintes:

1.- Logo de que se perdera un ciclos formativo no IES de Foz, roga que dende o goberno 
municipal se traballe para evitar a perda de programas formativos para a xuventude de 
Foz.

O Alcalde mostra a súa conformidade.

2.- Expón que nas praias, foron establecidos carteis para indicar o sentido do tránsito de 
persoas sendo que ditos carteis perderon visibilidade, polo que roga que sexan repostos.

O Sr Alcalde, afirma que na xornada na que se celebrou o pleno comezaron a repoñer 
ditos carteis.

C.2. PREGUNTAS

Preguntas do PP. Juan Rivas Nécega formula os seguintes:

1.-  Lembra  que existe  unha  pregunta  sen  contestar  polo  Sr  Alcalde  dende  fai  varios 
meses, relativa á situación do mobiliario da pista de skate que se comprometeu a entregar 
a adxudicataria da obra de remodelación no parque urbano das torres. 

O Sr Alcalde pospón a súa resposta ao pleno seguinte.

2.-  Pregunta  polo  estado  de  aplicación  da  RPT  aprobada  en  marzo  de  2019, 
concretamente,  se  foi  aplicada  nos  ano  2019  e  2020  tal  e  como  foro  acordado 
incialmente.

O Sr Alcalde pospón a súa resposta ao pleno seguinte.

3.- Pregunta polo estado de tramitación do concesión de captación de auga na núcleo de 
Cordido, que condicionou a aprobación parcial do PXOM, sendo que a finais do anterior 

CONCELLO DE FOZ (LUGO)

mandato  a  tramitación  estaba  moi  avanzada,  contando  para  tal  fin  cunha  asistencia 
técnica contratada ao efecto.

Responde o Sr Alcalde que o concello está traballando dende o departamento de medio 
ambiente para lograr legalizar a captación, remitindo a información solicitada dende Augas 
de Galicia.

4.- Pregunta polo estado de tramitación do terceiro acceso a Foz dende a variante, que 
formou parte programa electoral do PSdeG-PSOE de Foz.

O Sr Alcalde responde que en ningún momento enganaron aos veciños, xa que nunca 
dixeron que farían, senón que buscaría a colaboración precisa doutras institución para 
facer realidade dito  acceso,  o que se corresponde co que están a facer,  se  ben dita 
actuación non se fai realidade en tan pouco tempo.

FPF. D. Victor Couto Barrientos non formula preguntas.

Concluído o anterior, ás vinte e dúas horas e once minutos, non sendo outro o obxecto da 
convocatoria, o Alcalde-Presidente levanta a sesión no lugar e data ao principio indicados, 
estendéndose a presente acta para constancia, de todo o que, como secretario, certifico.

O SECRETARIO, O ALCALDE,
D. VÍCTOR VOCES LÓPEZ D. FRANCISCO CAJOTO CASERÍO

